
ROBLOX
УПАТСТВО ЗА РОДИТЕЛИ



Овој водич ги покрива сите важни контроли што можете да ги поставите за
да ја обезбедите безбедноста на вашето дете и да спречите контакт со
предатори.

Чекор 1:  Поврзување на сметките (Linking Accounts)
За да ги користите родителските контроли, мора да креирате или да се
најавите на вашата сопствена Roblox сметка и да ја поврзете со сметката
на вашето дете. Ова ви овозможува да управувате со поставките од
вашиот уред.

Упатство за родители: Заштита на децата на Roblox



● Креирајте/најавете се на вашата сметка: Потребна ви е посебна Roblox сметка
со родителски привилегии.

● Поврзете се со сметката на детето:

○ Одете на сметката на детето: Во поставки (Settings) на сметката на
детето, изберете родителски контроли (Parental Controls).

○ Додајте родител: Изберете „додај родител“ (Add Parent) и внесете ја
вашата е-пошта.

○ Следете ги упатствата: Следете ги чекорите од е-поштата за да ја
креирате или да се најавите на вашата родителска сметка и да ги
поврзете.

● Потврда на возраст (Age Verification): Roblox може да побара да ја потврдите
вашата возраст (со лична карта или кредитна картичка) за да добиете пристап
до сите родителски контроли.



Чекор 2:  Управување со поставките преку родителската контролна табла
● Откако сметките се поврзани, сите контроли се наоѓаат во поставки (Settings) -> родителски контроли

(Parental Controls) на вашата родителска сметка.



Ограничувања на содржината (Content Restrictions)
Ова го контролира типот на игри што вашето дете може да

ги игра.



Соодветност на содржината според возраста (Content Maturity):

○ Оваа поставка е клучен филтер. Со поместување на лизгачот, 
одредувате какво ниво на содржина на игри се дозволени
(минимално (Minimal), благо (Mild) или умерено (Moderate)).

○ Препорака: За помали деца (под 9 години), поставете на
минимално или благо. За игрите со умерена содржина честопати

е потребна родителска согласност.





Рачно блокирани игри (Blocked Experiences):

Овозможува рачно да блокирате конкретни игри (experiences) според
нивното име, дури и ако одговараат на поставеното ниво на зрелост.
Како се користи: во родителски контроли (Parental Controls) -> 
ограничувања на содржината (Content Restrictions), изберете рачно

блокирани игри (Blocked Experiences) и внесете го името на играта што
сакате да ја блокирате.





Сензитивни теми (Sensitive Issues):
Може да се дозволат/забранат игри кои содржат одредени сензитивни

теми, како што се реалистична крв или други вознемирувачки
содржини.



Контроли на комуникацијата (Communication Controls)

● Ова е најважно за заштита на децата од предатори.
● Одете во родителски контроли (Parental Controls) -> 

комуникација (Communication).

○ Разговор во игра (Experience Chat): Изберете со кого
вашето дете може да разговара јавно во игрите (секој 
(Everyone) или никој (No one)).

○ Директен разговор (Direct Chat): Изберете со кого
вашето дете може да разменува приватни пораки (секој 
(Everyone) или никој (No one)).





Управување со конекциите (Connections List):
Овој дел ви дава увид во листата на пријатели (Connections) на

вашето дете.

Акција: Можете да прегледате кој е поврзан со вашето дете. 
Доколку забележите непознат или сомнителен корисник од оваа

листа можете директно да го блокирате (Block) и/или да го 
пријавите (Report).



Чекор 3. Ограничување на трошење (Spending restrictions) и 
ограничување на времето поминато на екран (Screen time limit) 

Месечно ограничување на трошење (Monthly Spending Limit):
Можете да поставите месечен лимит на тоа колку може да потроши

вашето дете, за да спречите несакани трошоци. Ова е клучно за
финансиска контрола





Време на екранот (Screen Time):
Можете да поставите дневен лимит на времето што вашето дете може

да го поминува на Roblox. Откако ќе се достигне лимитот, 
пристапот до платформата се заклучува тој ден.


